
ada sifat jang berharga aken otang jakinken dan tjoba poenjaken.

Tatkala, sasoedah liwatin tigablas taon penghidoepannja di dalem pengoembara'an, Khong Tjoe diondang aken balik ka negri Lu boeat pangkoe poelah djabatan negri, ia soedah djadi saorang toea jang berbadan lemah dan perloe sama penghidoepan jang soenji serta banjak mengaso, lantaran telah tanggoeng banjak kasangsara'an dalem itoe perdjalanan mengider begitoe lama. Maka maskipoen Khong Tjoe balik ka negri kalahirannja dengen moeka terang, kerna diondang oleh Radja Lu jang samboet kadatengannja dengen girang dan kahormatan besar, tapi ia tida ambil bagian actief dalem oeroesan negri, banja goenaken sisa dari penghidoepannja boeat bekerdja dalem kalangan kasoesastran jang komoedian telah bikin namanja djadi lebih termashoer lagi.

Sabagian besar dari Khong Tjoe pbenja oedjar-oedjar jang terdapet dalem kitab Loen Gie ada berätsal dari itoe tempo koetika ia balik kombali ka negri Lu dari pengoembara'an. Bueat artiken ,,Loen Gie" dengen ,,Peroendingan" sabetoelnja ada koerang tjotjok, sebab itoe kitab tida berisi peroendingan satjara biasa, hanja ampir sa'anteronja ada terdiri dari djawaban atas pertanja'annja beberapa moerid-moerid tentang soeal- soeal jang berhoeboeng dengen pri boedi kabidjaksana'an dan tentang sikep dan perboeatan dari banjak orang. Ini segala oetjapan katanja telah dikoempoel dan ditjatet dengen toelisan oleh Khong Tjoe poenja beberapa moerid jang paling rapet, tapi Legge ada poenja alesan pantes boeat menjangka bahoea pada awal moelahnja itoe oedjar-oedjar tjoemah ditoetoerken oleh itoe moerid-moerid dengen omongan, dan sampe sedikitnja soedah liwat doea toeroenan sadari wafataja Khong Tjoe baroelah ditoelis beroepa boekoe seperti tertampak sekarang. Djoega djangan orang laotes anggep itoe samoea ada oedjar jang precies seperti dioetjapken oleh Khong Hoe Tjoe pada waktoe

